
BO‘LAJAK PEDAGOGLARNI 
KASBIY TAYYORLASHDA 
ART-PEDAGOGIKANING 

IMKONIYATLARI

Komolova Iroda Xamidullayevna
Kattaqo‘rg‘on davlat pedagogika instituti Pedagogika fakulteti

Maktabgacha va boshlang‘ich ta’lim kafedrasi o‘qituvchisi

Annotatsiya: Ushbu maqolada bo‘lajak pedagoglarni kasbiy tayyorlash jarayonida art-pedagogikaning pedagogik 
imkoniyatlari tahlil etiladi. Art-pedagogika vositalari yordamida talabalarning ijodiy salohiyati, kommunikativ kompeten-
siyalari, emotsional intellekti hamda kasbiy kompetensiyalarini rivojlantirishning samarali yo‘llari yoritilgan. Shuningdek, 
pedagogik ta’lim jarayonida san’at elementlarini qo‘llashning amaliy ahamiyati, ularning ta’lim sifati va tarbiyaviy samara-
dorlikni oshirishdagi o‘rni asoslab berilgan.

Kalit so‘zlar: art-pedagogika, kasbiy tayyorgarlik, bo‘lajak pedagog, ijodiy salohiyat, pedagogik kompetensiya, innovat-
sion ta’lim, san’at texnologiyalari.
Abstract: This article examines the pedagogical potential of art pedagogy in the professional preparation of future 
teachers. It discusses effective approaches to developing students’ creativity, communicative competencies, emotional 
intelligence, and professional competencies through art-based pedagogical methods. In addition, the study emphasizes 
the practical value of integrating art into teacher education and demonstrates its positive influence on educational quality 
and the effectiveness of the educational process.

Key words: art pedagogy, professional training, future teacher, creativity, pedagogical competence, innovative educa-
tion, art technologies.
Аннотация: В статье рассматривается педагогический потенциал арт-педагогики в профессиональной подготовке 
будущих педагогов. Раскрываются эффективные подходы к развитию творческого потенциала, коммуникативных 
компетенций, эмоционального интеллекта и профессиональных компетенций студентов средствами арт-педаго-
гики. Особое внимание уделено практическому использованию элементов искусства в педагогическом образо-
вании и их влиянию на повышение качества обучения и эффективности воспитательного процесса.

Ключевые слова: арт-педагогика, профессиональная подготовка, будущий педагог, творческий потенциал, педа-
гогическая компетентность, инновационное образование, технологии искусства.

KIRISH
Zamonaviy talablar asosida kadrlar tayyorlash masalasi shaxsni har tomonlama rivojlantirish muammosi 

bilan uzviy bogʻliqdir, zero, ushbu muammo tom ma’nodagi pedagogik tadqiqotlarning asosiy yoʻnalishini belgilab 
beradi. Shuning uchun ham dunyo miqyosida pedagog olimlar tomonidan kadrlar tayyorlash tizimini jamiyat 
taraqqiyoti asnosida yuzaga kelgan eng muhim talablar asosida tashkil etish sohasida qator ilmiy tadqiqotlar 
amalga oshirilmoqda. Aytish kerakki, pedagogik ta’lim nisbatan qisqa vaqt kesimi ichida amalga oshiriladigan 
jarayondir. Shu bilan birga, ilm-fan va texnologiyalar taraqqiyotining hosilasi o‘laroq ta’lim dasturiga kiritilayotgan 
yangi fanlar, yangi mavzular va atamalar OTM ta’limi davomida minimal qisqa muddat ichida maksimal natijaga 
erishishni taqozo etadi. Globallashuv va raqamli transformatsiya sharoitida ta’lim tizimi oldiga pedagoglarning 
kasbiy kompetentligini oshirish, ularni ijodkor, tashabbuskor va innovatsion fikrlovchi mutaxassis sifatida tayyor-
lash vazifasi qo‘yilmoqda [1, 2].

Bunday sharoitda bo‘lajak pedagoglarni tayyorlashda an’anaviy yondashuvlar bilan bir qatorda zamonaviy 
pedagogik texnologiyalarni qo‘llash muhim ahamiyat kasb etadi. Shunday innovatsion yo‘nalishlardan biri 
art-pedagogika hisoblanadi. OTM ta’limini tashkil etishda talabalarning fanlarni chuqur o‘zlashtirishlari, ularning 
intellektual salohiyatini boyitish, ta’lim yo‘nalishi va sohaga oid zarur fundamental bilimlar, kasbiy ko‘nikma, 
uquv va kompetensiyalarni shakllantirishi, ta’lim jarayonida ijobiy ta’lim muhitini yaratish, bo‘lajak mutaxassisga 
o‘z kasbiy sohasi bo‘yicha mustaqil shug‘ullanish yoki muayyan magistratura mutaxassisligi bo‘yicha ta’limni 

olgan holda kasbiy kompetensiyalarining kengayishini ta’minlashi, ta’lim trayektoriyalariga muvofiq kasbiy bilim 
va malakalarni o‘zlashtirishga imkon yaratishi ko‘zda tutilgan. Bunday natijaga erishish ta’limni eng samarali 
texnologiyalar, ilg‘or innovatsiyalarga tayangan metodikalar, zamonaviy vositalarga asoslangan holda tashkil 
etish bilan bir qatorda qulay va adekvat psixologik-pedagogik muhit yaratish, yuzaga kelishi mumkin bo‘lgan 
kognitiv va axborot yuklanmalarining salbiy ta’sirining oldini olish, ta’lim jarayonida emotsional zo‘riqishlarga 
yo‘l qo‘ymaslik va, eng muhimi, “o‘qish va o‘rganishni kishiga ijobiy hissiyotlar taqdim etuvchi mashg‘ulotga 
aylantirish” muhim chora-tadbirlar sirasiga kiradi.

Respublikamizda oliy pedagogik ta’limni yanada takomillashtirish, xususan, bo‘lajak mutaxassislarda 
art-pedagogik tizimni tarkib toptirish orqali ularning kasbiy va shaxsiy kompetensiyalarini rivojlantirish, tala-
balarning pedagogik, psixologik hamda estetik jihatdan tayyorlanganlik darajasini yanada oshirish bugungi 
kunning dolzarb vazifalaridan biri hisoblanadi. Shu bilan birga, talabalarning ilmiy-metodik, refleksiv va 
tadqiqotchilik faoliyatini yuksaltirish, oliy ta’lim jarayonida art-pedagogikaning integrativ, konseptual va differen-
sial yondashuvlarini keng joriy etishga zamin yaratuvchi tamoyillar asosida tashkil etishning huquqiy-me’yoriy 
asoslari ishlab chiqilmoqda va amaliyotga tatbiq etilmoqda. Davlatimiz va hukumatimiz tomonidan so‘nggi 
yillarda amalga oshirilayotgan ijtimoiy-iqtisodiy islohotlarda uzluksiz ta’lim, ayniqsa, oliy ta’lim va kasbga tayyor-
lash tizimini tubdan rivojlantirish, ijtimoiy-iqtisodiy, ma’naviy-madaniy, ishlab chiqarish va texnologik sohalar 
uchun yetuk mutaxassislar, zamonaviy ta’lim paradigmalari asosida shakllangan ijtimoiy buyurtma talablariga 
javob beradigan kadrlar tayyorlash, yetkazib berish darajasida takomillashtirish¹ kabi muhim vazifalar ustuvor-
ligini kuzatish mumkin. Bu vazifalarning bajarilishi uzluksiz ta’limning har bir bo‘g‘inida ta’lim jarayonida talaba-
larda art-pedagogik tizimni tarkib toptirish sohasida keng miqyosli tadqiqotlar olib borilishini taqozo etadi [3, 4].

Zamonaviy ta’limda art-pedagogika ilg‘or innovatsion yondashuv sifatida inklyuziv ta’lim, kreativ peda-
gogika hamda kompetensiyaviy yondashuvlar bilan uyg‘unlikda keng qo‘llanmoqda.

MAVZUGA OID ADABIYOTLAR SHARHI
Shunday qilib, ayta olamizki, art-pedagogika - zamonaviy pedagogikaning integrativ yo‘nalishlaridan biri 

o‘laroq, san’at vositalari yordamida shaxsni rivojlantirishga qaratilgan pedagogik tizim hisoblanadi va tala-
balarning emotsional-intellektual faolligini rivojlantirish, ularda shaxs sifatida ijodiy tafakkurni hamda kasbiy 
kompetensiyalarini shakllantirishga xizmat qiladi.

“Art-pedagogika” tushunchasi O‘zbekiston, Rossiya va xorij olimlarining ishlarida turli ilmiy yondashuvlar 
pozitsiyasidan talqin etiladi.

Rossiya zamonaviy pedagogika va psixologiyasida shaxsni rivojlantirish masalasiga emotsional va estetik 
tarbiya nuqtai nazaridan yondashish tendensiyasi ustuvorlik qiladi. Biz bu fikrni Lev Vigotskiyning inson hissi-
yotlarini shakllantiruvchi ijtimoiy-psixologik mexanizmlar har qanday vaziyatda yuksak ta’limiy va tarbiyaviy 
potensialga egaligi haqidagi qarashlarida uchratamiz. Boris Nemenskiyga ko‘ra esa, san’at (umuman, estetik 
zavq berishning barcha vositalari) orqali shaxsning estetik dunyoqarashi va ma’naviy madaniyati shakllanishi 
bilan bir qatorda, undagi qabul qilish, anglash va idrok etish jarayonlari qizg‘in va hatto ma’naviy halovat baxsh 
etuvchi mashg‘ulotga aylanadi [5].

Hovard Gardner esa san’at vositalari yordamida amalga oshirilgan ta’limning kognitiv asoslarini belgilab 
olish orqali ta’lim jarayonida musiqiy, vizual va kinestetik qobiliyatlarni rivojlantirish asnosida ta’lim oluvchilarda 
bilish sifatlarini ham rivojlantirish imkoniyati kattaligini asoslab beradi.

TADQIQOT METODOLOGIYASI
Tadqiqot jarayonida tizimli, kompetensiyaviy va integrativ yondashuvlarga tayangan holda ilmiy bilish 

metodlaridan foydalanildi. Xususan, art-pedagogika sohasiga oid ilmiy adabiyotlar, normativ-huquqiy hujjatlar 
hamda mahalliy va xorijiy olimlarning ilmiy ishlari qiyosiy va tahliliy jihatdan o‘rganildi. Shuningdek, pedagogik 
tahlil, umumlashtirish, qiyoslash va tizimlashtirish metodlari yordamida art-pedagogikaning bo‘lajak peda-
goglarni kasbiy tayyorlashdagi o‘rni va imkoniyatlari baholandi. Tadqiqot davomida art-pedagogik metodlar 
hamda ularning ta’lim jarayonidagi amaliy qo‘llanilishiga oid ilmiy-nazariy qarashlar tahlil qilinib, olingan nati-
jalar asosida tegishli xulosalar shakllantirildi.

TAHLIL VA NATIJALAR
Art-pedagogika san’atning turli shakllari orqali shaxsni rivojlantirishga qaratilgan pedagogik faoliyat tizimi 

bo‘lib, u ta’lim oluvchilarning ijodiy salohiyatini yuzaga chiqarish, estetik didini shakllantirish va kasbiy kompe-
tensiyalarini rivojlantirishga xizmat qiladi.

Art-pedagogika pedagogika, psixologiya va san’atning integratsiyasiga asoslangan fanlararo yo‘nalishdir. 
U musiqa, tasviriy san’at, teatr, raqs, adabiyot va boshqa san’at turlaridan foydalanish orqali ta’lim jarayonining 
samaradorligini oshirishga qaratilgan.

1.	 Kommunikativ ko‘nikmalarni takomillashtirish;

2.	 Pedagogik refleksiyani rivojlantirish;

3.	 Estetik madaniyatni yuksaltirish.

1-jadval: Art-pedagogik tizimda “metod” va “shakl” strukturaviy elementlar o‘rtasidagi bog‘liqlik

Art-pedagogika talabalarga nostandart vaziyatlarda mustaqil qaror qabul qilish, muammolarga kreativ 
yondashish va yangi g‘oyalarni ilgari surish imkonini 

Teatrlashtirilgan mashg‘ulotlar, rolli o‘yinlar va sahna ko‘rinishlari talabalarning nutq madaniyati, muloqot 
qilish qobiliyati hamda auditoriya bilan ishlash mahoratini rivojlantiradi. San’at faoliyati shaxsning hissiy kechin-
malarini ifodalash va boshqarishga yordam beradi. Bu esa kelajakdagi pedagoglarning o‘quvchilar bilan sama-
rali munosabat o‘rnatishiga xizmat qiladi. Art-pedagogik texnologiyalar darslarni qiziqarli va mazmunli tashkil 
etish imkonini beradi. Natijada talabalarning kasbga bo‘lgan qiziqishi va motivatsiyasi ortadi. San’at element-
laridan foydalanish pedagoglarga ta’lim jarayonini interaktiv tashkil etish, innovatsion metodlarni qo‘llash va 
o‘quvchilarning individual xususiyatlarini hisobga olish imkonini beradi.

Art-pedagogik metodlardan foydalanish. Bo‘lajak pedagoglarni tayyorlashda quyidagi art-pedagogik 
metodlardan samarali foydalanish mumkin:

•	 dramatizatsiya va teatrlashtirish;

•	 musiqiy-pedagogik mashg‘ulotlar;

•	 tasviriy san’at asosidagi loyihalar;

•	 art-terapiya elementlari;

•	 ijodiy seminar va treninglar;

•	 ertak terapiyasi;

•	 kollaj va dizayn texnologiyalari.

Mazkur metodlar talabalarning faolligini oshirib, ularni ta’lim jarayonining faol subyektiga aylantiradi. 
Bo‘lajak pedagoglarni kasbiy tayyorlashda art-pedagogika muhim pedagogik vosita sifatida namoyon bo‘ladi. 
U talabalarning ijodiy salohiyatini rivojlantirish, kommunikativ va emotsional kompetensiyalarini shakllantirish 
hamda kasbiy mahoratini takomillashtirishga xizmat qiladi. Art-pedagogik texnologiyalarni pedagogik ta’lim 
jarayoniga keng joriy etish zamonaviy va raqobatbardosh mutaxassislarni tayyorlashning muhim omillaridan 
biri hisoblanadi.

Foydalanilgan adabiyotlar ro‘yxati:
1.	 Зимняя И.А. Педагогическая психология: учебник для вузов. - Москва: Логос, 2018. - 448 с.
2.	 Коджаспирова Г.М. Педагогический словарь: для студентов высш. и сред. пед. учеб. заведений. - Москва: 

Академия, 2020. - 176 с.
3.	 Sayidahmedov N. Pedagogik mahorat va pedagogik texnologiyalar. - Toshkent: Fan va texnologiya, 2021. - 184 b.
4.	 Tolipov O‘., Usmonboyeva M. Pedagogik texnologiyalar nazariyasi va amaliyoti. - Toshkent: Fan, 2020. - 206 b.
5.	 Xasanboyeva O. Pedagogika nazariyasi va tarixi. - Toshkent: Ilm-ziyo, 2022. - 240 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.04

13.00.05

01.00.00

10.00.00

